
ገጽ  6ገጽ  6

ምድሓን መሬት ካብ ብከላ ምድሓን መሬት ካብ ብከላ 
ፕላስቲክፕላስቲክ

ትርጉም ቀለቤት ኣብ ...ትርጉም ቀለቤት ኣብ ...

ምልክታምልክታ ምልክታምልክታ

ሓዳርን ሓዳርን 
ውላድን ውላድን 
ዘይኣገማ ዘይኣገማ 

ገዲም ገዲም 
ኣትለትኣትለት

ገጽ 5ገጽ 5ገጽ  3ገጽ  3ገጽ  2ገጽ  2 ገጽ  7ገጽ  7

ተኣለይቲ ስንኩላን መዓስከር ደንደን፡ ናውቲ ጸሓያዊ ጸዓት ብሓገዝ ረኺቦም
ኣብ ዝተፈላለያ ሃገራት ዝነብሩ ኣባላት 

ዘለውዎ ጉጅለ ፓልቶክ “ኢ.ፒ.ኤል.
ኤፍ - ህግደፍ ቪዥን ሩም”፡ ብ120 ሽሕ 
ናቕፋ ዝተገዝአ - 5.5 ኪሎ-ዋት ዘመንጩ 
ናውቲ ጸሓያዊ ጸዓት፡ ኣብ መዓስከር 
ደንደን ንዝርከቡ ተኣለይቲ ስንኩላን 
ሓርበኛታት ብሓገዝ ኣበርኪቶም።
ኣባላት ማእከላይ ቤት-ጽሕፈት 

ሃገራዊ ማሕበር ሓርበኛታት ስንኩላን 
ኲናት ኤርትራ ኣብ ዝተረኽቡሉ ናይ 
ምርኽኻብ ስነ-ስርዓት፡ እቲ ናውቲ ጸሓያዊ 
ጸዓት - ነቶም ሓርበኛታት ኣብ ዕለታዊ 
መነባብሮኦም ዘድልዮም ጸዓት ተቐሚሩ 
ካብ ዕዳጋ ውሽጢ ሃገር ዝተዓደገ ምዃኑ 
ተገሊጹ። 
ኣባላት ጉጅለ “ኢ.ፒ.ኤል.ኤፍ - 

ህግደፍ ቪዥን ሩም”፡ ምሕብሓብ 
ሓርበኛታት ስንኩላን ብሓፈሻ ተኣለይቲ 
ድማ ብፍላይ፡ ናይ ኩሉ ዜጋ ሓላፍነት 
ከምዝዀነ ብምዝኽኻር፡ ዓቕሞም ዘፍቅዶ 
ኣበርክቶ ምግባሮም ሕልናዊ ዕግበት 
ከምዝፈጥረሎም ገሊጾም።
ንሳቶም ብዘይካ’ዚ፡ እቶም ሓርበኛታት 

ስንኩላን ዝዘናግዑሉ ናይ ቢልያርዶ 
መጻወቲ እውን ከምዘበርክቱ፡ እቲ ሓበሬታ 
ኣረዲኡ።
ሓላፊ ጨንፈር ተኣለይቲ ስንኩላን 

ኲናት መዓስከር ደንደን ኣቶ የማነ ኣርኣያ፡ 
ኣባላት ጉጅለ ፓልቶክ “ኢ.ፒ.ኤል.ኤፍ 
- ህግደፍ ቪዥን ሩም” ንዝገበርዎ ሓገዝ 
ኣመስጊኑ። 

ግዱሳት ኤርትራውያን ኣባላትን 
ዘይኣባላትን ጉጅለ ፓልቶክ “ኢ.ፒ.ኤል.
ኤፍ - ህግደፍ ቪዥን ሩም”፡ ብ2 
ሚያዝያ 2024 እውን፡ ልዕሊ 388 

ሽሕ ናቕፋ ዝግመት 500 ኮቦርታታትን 
590 ኣንሶላታትን ዘጠቓልል ንብረት፡ 
ንሃ.ማ.ሓ.ስ.ኲ.ኤ. ምብርካቶም ይዝከር።
ብኻልእ ወገን፡ ኣባላት ጨንፈር 

ሃ.ማ.ሓ.ስ.ኲ.ኤ. ኣብ ፍራንክፈርትን 
ከባቢኣን - ጀርመን፡ ንኣደ ማሕበር - 
475,846 ናቕፋ ከምዘወፈዩ፡ ማእከላይ 
ቤት-ጽሕፈት ናይ’ቲ ማሕበር ገሊጹ።

ኣብ መወከሲ ሆስፒታል ከረን ዝተደኰነ ክፍሊ መወለዳንን ዕሸላትን፡ ጸገማት የፋዅስ
ኣብ መወከሲ ሆስፒታል ከረን ኣብ 

2022 ኣገልግሎት ዝጀመረ ክፍሊ 
መወለዳንን ዕሸላትን፡ ዝጸንሐ ጸገማት ኣብ 
ምቅላል ዝምስገን ኣበርክቶ ይገብር ኣሎ።
ኣብ’ቲ ሆስፒታል ሓላፊ ክፍሊ 

ናጽላታትን ክኢላ ሕክምና ህጻናትን ዶ/ር 
ተኽለ ጸጋይ፡ እቲ ዘመናዊ መሳርሒታት 
ዝዓጠቐ ክፍሊ፡ ኣብ ምክትታል ሕርስን 
ጥንስን ምክንኻን ናጽላታትን ንዝገብሮ 
ዘሎ ኣስተዋጽኦ መጒሱ።  
ኣብ ዘይመዓልቶምን ትሕቲ ሚዛንን 

ንዝውለዱ ዝከታተል ክፍሊ ናጽላታት፡ 
ምስ ክፍሊ መብጣሕትን ሓራሳትን 
ብሓደ ተደኲኑ ምህላዉ፡ እዋናውን 
ቅልጡፍን ሓገዝ ንምግባርን ብረኽሲ 
ዝስዕቡ ሕማማት ንምክልኻልን ሓጋዚ 
ኮይኑ ምህላዉ’ውን ኣረዲኡ።
ደንጒኻ ናብ ሕክምና ምምጻእ፡ ኣብ 

ጥዕና ኣዴታትን ዕሸላትን ጸገማት ይፈጥር 
ምህላዉ ዝጠቐሰ ዶ/ር ተኽለ፡ ኣደታት 
እኹል ቀረባት ተዋዲዱለን ስለዘሎ፡ ኣብ 
ግዜአን መጺአን ብዝግባእ ክጥቀማሉ 
ተማሕጺኑ። 
ሓላፊ ክፍሊ ሓራሳት ነርስ ዓብዱርሒም 

ሓምድ ብወገኑ፡ ክፍሊ መወለዳንን 
ዕሸላትን እቲ ዘድሊ መሳርሒታትን 
መሳለጥያታትን ዓጢቑ ምህላዉ፣ 
ከምኡ’ውን ጸሓያዊ ጸዓትን ካልእ 
ቀረባትን ተዋዲዱሉ ስለዘሎ፡ ንተጠቀምትን 
ንሞያውያንን ዓቢ ኣፎይታ ከም ዝፈጠረ 
ኣገንዚቡ።  
 ክኢላ መብጣሕቲ ዶ/ር ዑስማን 

ዓሊ ከኣ፡ ኣብ ግዜ ሕርስን ጥንስን ነናቱ 
ስራሕ ዝዓምም ሞያዊ ዓቕሚ-ሰብ ስለዘሎ፡ 
ብሰንኪ ጻዕቂ ስራሕን ጽበት ቦታን ዘጋጥም 
ዝነበረ መሰናኽል ከምዝነከየ ገሊጹ።

ሃይኮታ - ስፖርታውን ባህላውን ቅነ ተመሃሮ ተኻዪዱምስ ዓመታዊ ትምህርታዊ ውጥን 
ተተሓሒዙ ኣብ ኩለን ኣብያተ-ትምህርቲ 
ዝካየድ ስፖርታውን ባህላውን ቅነ 
ተመሃሮ፡ ኣብ ንኡስ ዞባ ሃይኮታ ካብ 12 
ክሳብ 14 ሚያዝያ ብውዕዉዕ መንፈስ 
ተኻዪዱ።
ኣብ መዛዘሚ ስነ-ስርዓት፡ ሓላፊ ቤት-

ጽሕፈት ትምህርቲ ኣብ’ቲ ንኡስ 

ዞባ መምህር ዓብደልቓድር ዓብደላ 
ንኣገዳስነትን ረብሓታትን ናይ’ቲ ቅነ 
ብምጥቃስ፡ ብመልክዕ ውድድር ዝቐርብ 
መሰናዶታት፡ ዓቕሚታትን ዝምባለታትን 
ተመሃሮ ንምድንፋዕ ሓጋዚ ከምዝዀነ 
ገሊጹ።

ካብ 14 ኣብያተ-ትምህርቲ ዝተዋጽኡ 
70 መምህራን ዝርከብዎም 520 
ተመሃሮ ከምእተሳተፉ ዝሓበረ፡ ኣቦ-
መንበር ኮሚተ ስፖርታውን ባህላውን 
ቅነ - መምህር ሳልሕ መሓመድ-
ሓምድ ብወገኑ፡ ስፖርታዊ ውድድራት፡ 

ምህዞን ሰንዓን፡ ትምህርታዊ መደባትን 
ባህላዊ መሰናዶታትን ዘጠቓለለ ምንባሩ 
ኣብሪሁ።
ኣብ መወዳእታ፡ ብውልቅን ብደረጃ 

ቤት-ትምህርትን ንዝተዓወቱ ሽልማት 
ተዓዲሉ። 

ኣመሓዳሪ ናይ’ቲ ንኡስ ዞባ ኣቶ 
ሸኸዲን ሳልሕ ኣብ ዝሃቦ መዛዘሚ ቃል፡ 
ትሕዝቶ ናይ’ቲ ቅነን ዝተራእየ ናይ 
ውድድር መንፈስን፡ ነጸብራቕ ናይ’ቲ 
ኣብያተ-ትምህርቲ ዝውንንኦ ብቕዓት 
ከምዝኾነ ብምጥቃስ፡ ኣካላት መንግስትን 
ሕብረተሰብን ንምምዕባሉ ደገፍ ክገብሩ 
ኣተሓሳሲቡ።

ስእሊ - ሮበል መረስዕስእሊ - ሮበል መረስዕ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ፕላነት መሬት፡ ብዘለዋ ጸጋ ሕልፊ 
ካልኦት ፕላነታት ስርዓተ ጸሓይና  
ሕይወታውያን ኪነሩላ ምችእትን 
ብቕዕትን እያ። ብቢልዮናት ዓመታት 
ኣብ ዚቑጸር ዕድመኣ በብእዋኑ 
ነይሮም ዝጠፍኡ ሓዲግካ፡ ኣስታት 
8 ሚልዮን ዚኣኽሉ ዝተፈላለዩ 
ዓሌታት ሕይወታውያን ኣዕቍባ 
ምህላው ድማ ብመጽናዕቲ 
ዝተረጋገጸ ሓቂ እዩ። መሕድር 
ሕይወታውያን ንምዃን ዜብቅዓ 
ባህርያዊ ትዕድልቲ ግቡእ ናብዮትን 
ምሕድራን ኪበዅሮ እንከሎ፡ ከም 
ውሁብ ዚውሰድ ከምዘይኰነ ግን 

ሕልፊ ካልእ እዋን ኣብ መዋእልና 
ጐሊሑ ኣሎ። 
ኣብዚ ሕጂ እዋን ንጥዑይ ሕይወትን 

ቀጻልነቱን ዚፈታተኑ ተግባራት 
ደቂሰብ ዝጠንቆም ብከላታት ብዙሓት 
እዮም።  ሓደ ካብቶም ውቅያኖሳት፡ 
ቀላያት፡ ወሓይዝን መሬትን በኪሎም 
ንጥዕና ኩሎም ፍጡራት ዚጓድኡን 
ኣከባቢ ዘጋዕዝዩን ኣሻቐልቲ ኣከባብያዊ 
ብዶሆታት ብከላ ፕላስቲክ እዩ። 
ብጭቡጥ ንምዝራብ ካብ 1970ታት 
ንድሓር ፍርያት ፕላስቲክ ኣዚዩ 

ንሂሩ። ኣብዚ እዋን እዚ ኣብ ዓመት 
ካብ ዚፈሪ ኣስታት 380 ሚልዮን 
ቶን ዚኣክል ፕላስቲክ፡ ልዕሊ ፍርቁ 
ሓንሳብ ተጠቐምካሉ ዚጐሓፍ 
ምዃኑ ይግመት። መግትእን ካልእ 
መተካእታ ፍርያትን እንተዘይተገይሩ 
ድማ፡ ዓመታዊ መፍረ ፕላስቲክ ኣብ 
ዓመት 2050 ናብ 1.1 ቢልዮን ቶን 
ክብ ኪብል፡ እቲ ዚጐሓፍ ክፋሉ ብኡ 
መጠን ኪውስኽ፡ ሳዕቤኑ ድማ ኪብእስ 
ምዃኑ ይግመት።   
እዚ ኣዚዩ ኣሰካፊ ኣንፈት ሒዙ ዘሎ 

ብከላ ፕላስቲክ ህዝቢ ዓለም ክርድኦን፡ 
ብኣጋኡ ንምግትኡ ኣድማዒ ስጕምቲ 
ኪወስድን ኣገዳሲ ምዃኑ ንምምልካት፡ 
ናይ ሎሚ ዓመት ቴማ መዓልቲ ፕላነት 
መሬት (22 ሚያዝያ) ንመኸተ ኣንጻር 
ብከላ ፕላስቲክ ዚጽውዕ እዩ። 
ናብ ዘቤታዊ ኵነታትና ምስ እነቃልብ፡ 

ኣብ ኣከባብን ጥዕናን ብሰሪ ብከላ 
ፕላስቲክ ዚስዕብ ጉድኣት ንምውጋድ፡ 
መንግስቲ ኤርትራ ቅድሚ 20 ዓመት 
ዝኣወጆ ሕጋዊ ምልክታ 99/2004 
ከምቲ ዚድለ ኣይተተግበረን። ቀንዲ 

ምኽንያት ከኣ ዜጋታት ሓንሳብ 
ተጠቒምካ ዚድርበ ፕላስቲክ ካብ 
ምጥቃም ስለ ዘይተሓየቡ፣ ኣኽበርቲ 
ሕግን ተቘጻጸርትን እውን  ግቡኦም 
ካብ ምፍጻም ዓዲ ስለዝወዓሉ እዩ። 
በዚ ኣጋጣሚ መላእ ሕብረተሰብን 
ኤርትራን ትካላቱን፡ ነዚ ጠንቂ 
ሕማምን ምግዕዛይ ኣከባብን ኰይኑ 
ዘሎ ብከላ ፕላስቲክ ከወግዱ፡ ናይ 
ምምሕዳራት ኣኽበርቲ ሕግን 
ስርዓትን ድማ ብሸለልትነት ኣከባብን 
ንጽህንኡን ንዘበላሽዉ ዜጋታትን 
ትካላትን ክቈጻጸሩ ንምሕጸን።  

ሚኒስትሪ መሬት፡ ማይን ኣከባብንሚኒስትሪ መሬት፡ ማይን ኣከባብን

ምድሓን መሬት ካብ ብከላ ፕላስቲክ

ብቴክኖሎጂ ኮምፕዩተር ዝሰልጠኑ ኣባላት ፖሊስ ተመሪቖም
ኣብ መሰልጠኒ ማእከል ሓይልታት 

ፖሊስን ጸጥታን ደቀምሓረ ንሽድሽተ 
ሰሙን ብቴክኖሎጂ ኮምፕዩተርን 
ኢንተርነትን ምስኡ ዝተኣሳሰር ገበናትን 
ዝሰልጠኑ 17 ኣባላት ፖሊስን 10 
ኣባላት ኣገልግሎት ማእሰርቲን ተሃድሶን 
ኤርትራ፡ ብ18 ሚያዝያ ተመሪቖም።
እቲ ስልጠና፡ ስነ-ፍልጠታዊ ኣጠቓቕማ 

ኮምፕዩተር፡ ሜላታት ምስናድ ኣብ 

ኮምፕዩተር፡ ብኮምፕዩተር ዝፍጸሙ 
ገበናት፡ ኣተዓቓቕባ ስእልን ጽሑፍን፡ 
ከምኡ’ውን ካልእ ኣርእስትታት 
ዘጠቓለለ ምንባሩ፡ ሓላፊ ሞያዊ ፖሊሳዊ 
ትምህርቲ ሜጀር ዓንዶም መሓሪ 
ገሊጹ። 
ነቲ ስልጠና ዝሃቡ መምህራን ብግደኦም፡ 

ሰልጠንቲ ንዝቐሰምዎ ትምህርቲ ኣብ ቦታ 
ስራሕ ብቐጻሊ ልምምድ ኣማዕቢሎም፡ 

ውጽኢታዊ ስራሕ ክዓምሙ ተላብዮም።
ኣብ መወዳእታ ሰልጠንቲ፡ ካብ ኢድ 

ኣዛዚ መሰልጠኒ ማእከል ሓይልታት 
ፖሊስን ጸጥታን ብርጋደር ጀነራል 
ኣድም ኮኮል፡ ምኽትል ኣዛዚ’ቲ ማእከል 
ኮሎኔል ዘርኣይ ቃልኣብ፡ ከምኡ’ውን 
ሓላፊ ምምሕዳር ፖሊስ ኤርትራ ሌ/
ኮሎኔል ሃይለ በርሀ፡ ወረቐት ምስክርን 
ሽልማትን ተቐቢሎም።

ጨንፈር ትምህርቲ ዞባ ማእከል፡ ኣብ ዓውደ-ትምህርቲ ቊጽሪ ዘተኰረ ዘተ ወዲቡ

ጨንፈር ትምህርቲ ዞባ ማእከል፡ ኣብ 
ዓወደ-ትምህርቲ ቊጽሪ ኣብ ዝርአ 
ድኻማትን መፍትሒኡን ዘተኰረ ዓውደ-
ዘተ፡ ብ20 ሚያዝያ ኣብ ኣዳራሽ ዞባ 
ማእከል ኣቃኒዑ።
ሓላፊ’ቲ ጨንፈር መምህር በላይ 

ሃብተጋብር ኣብ ዘስመዖ ቃል፡ ኣብ ሃገራዊ 
መርመራታት 8ን 12ን ክፍሊ ኣብ 
ዓውደ-ትምህርቲ ቊጽሪ ዝርአ ድኹም 
ውጽኢት ንምምሕያሽ ክማልኡ ዘለዎም 
ረቛሒታት ብዙሓት’ኳ እንተዀኑ፡ እቲ 
ወሳኒ መምህር ከምዝዀነ ብምጥቃስ፡ ናይ 
ኩሉ ተሳታፍነት ክዓዝዝ ኣዘኻኺሩ።
ኣብ ዓውደ-ትምህርቲ ቊጽሪ ብሓፈሻ፡ 

ኣብ ዞባ ማእከል ኣብ ዝርአ ድኻማትን 
ብድሆታቱን ዘተኰረ ዓውደ-ዘተ ምውዳቡ 
እዋናውን ኣገዳስን ምዃኑ ዝሓበሩ፡ ዶ/ር 
ዑቕባሚካኤል ገብረመስቀል ካብ ኮሌጅ 
ማይ-ነፍሒ፡ ዶ/ር ቴድሮስ ስዩም ካብ 
ሚኒስትሪ ትምህርቲ፡ ከምኡ’ውን መምህር 

ምሕረትኣብ 
ገብረስላሴ ፡ 
ኣብ መስርሕ 
ም ም ሃ ር ን 
ምስትምሃርን 
እቲ ቀንዲ 
ቀላሲ መምህር 
ስ ለ ዝዀ ነ ፡ 
ቀንዲ ኣቓልቦ 
ኣብኡ ክግበር ከምዝግባእ ኣገንዚቦም።
ተሳተፍቲ ኣብ ዝሃብዎ ርእይቶ፡ ተመሃሮ 

ፍርሒ ኣወጊዶም ተተባቢዖም ክመሃሩ፣ 
ተመሃራይ ድልዱል መሰረት ንኽሕዝ 
ድማ፡ ኣብ መባእታ ሓያላት መምህራን 
ቁጽሪ ክምደቡ ተላብዮም።
 ኣብ ጠንቅታትን መፍትሒኡን ናይ’ቲ 

ጸገም ኣተኲሩ መግለጺ ዝሃበ፡ ካብ 
ጨንፈር ትምህርቲ ዞባ ማእከል መምህር 
ሳምሶም ክብሮም፡ እቲ ዓውደ-ዘተ ንዝዓበየ 
ምርምርን መጽናዕትን ባይታ ዘጣጥሕ 

ምዃኑ ብምጥቃስ፡ መምህራን ናይ 
ለውጢ ሓይሊ ብምዃን ብወኒ ክሰርሑ፣ 
ወለዲ ከኣኣ ኩነታት ደቆም ንምክትታል 
ርክባቶም ምስ ቤት-ትምህርቲ ከሐይሉ 
ኣዘኻኺሩ። 
ኣብ መዛዘሚ፡ ካብ ክፍሊ ሓፈሻዊ 

ትምህርቲ መምህር ኣብርሃም ተኽለ፡ እቲ 
ዓውደ-ዘተ  ንመጻኢ ሓላፍነት ዘሰክም 
ምዃኑ ብምጥቃስ፡ ኩሉ እጃሙ ከበርክት 
ተላብዩ።

ን/ዞባ ማይ-ዓይኒ - ሕማም ዕቡድ ከልቢ 
ንምክልኻል ወፍሪ ክታበት ተኻዪዱ

ቤት-ጽሕፈት ሕርሻ ኣብ ንኡስ ዞባ ማይ-ዓይኒ፡ 
ሕማም ዕቡድ ከልቢ ንምክልኻል፡ ኣብ ሸውዓተ 
ምምሕዳራት ከባቢ ወፍሪ ክታበት ኣካዪዱ።
እቲ ወፍሪ፡ ካብ ወርሒ መጋቢት ጀሚሩ ኣብ 

ምምሕዳራት ከባቢ ዑና-ዋጦት፡ ሰርዐ፡ ገነተሰባ፡ 
ሓድሽ-ዓዲ፡ ቀላይ-ባዓልቴት፡ ዓዲ-ጎዶን ሓውሲ 
ከተማ ማይ-ዓይኒን ከምእተኻየደን ኣብ’ተን 

ዝተረፋ ምምሕዳራት ከባቢ ከምዝቕጽልን፡ 
ካብ’ቲ ቤት-ጽሕፈት ዝተረኽበ ሓበሬታ 
ኣፍሊጡ።
ተቐማጦ ኣብ ዝሃብዎ ሓበሬታ፡ ውጽኢት 

ናይ’ቲ በብግዜኡ ብነጻ ዝወሃብ ክታበት፡ 
ኣብ ድሕነት ነብሶምን ጥሪቶምን ይርእይዎ 
ስለዘለዉ፡ ቀጻልነቱ ክወሓስ ተላብዮም።

ስእሊ - ጎይትኦም ሞጎስስእሊ - ጎይትኦም ሞጎስ

ስእሊ - ዮውሃንስ መብራህቱስእሊ - ዮውሃንስ መብራህቱ

ዜና

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት
ትርጉም ቀለቤት ኣብ ኣጻብዕትና እንታይ እዩ?ኣብዚ ግዜ’ዚ መበገሲኡን ትርጉሙን 

ብልክዕ ካበይ ምዃኑ ዘይተፈልጠ ኣብ 
ኣእዳው ብዙሓት ሰባት ዝርአ ሓደ ነገር 
ኣሎ። ንሱ ከኣ ቀለቤት እዩ። ቀለቤት 
ዝእሰረሉ ኣጻብዕቲ ከከም መረዳእታ 
ናይ ሰባት ዝተፈልየ ትርጉም ክህልዎ 
ከምዝኽእል ድማ’ዩ ዝንገር። ብመሰረት 
ገለ ገለ ሰባት፡ ሓደ ሰብ ቀለቤት ኣብ ኢዱ 
ኣእትዩ ምስ እትረኽቦን እትሓቶን፡ “ካብ 
ፈተውተይ ከም መዘከርታ ተዋሂቡኒ። 
ኣዝያ ደስ ስለ ዝበለትኒ ንፎርማ ኢለ 
እየ ወድየያ። ወዘተ.” ይብሉ። ካልኦት 
ከኣ፡ እንታይነቱ ብዙሕ ዘገድስ ከምዘይኮነ 
ብምጥቃስ፡ ብዙሓት ሰባት ክገብርዎ ስለ 
ዝረኣዩ ጥራሕ ንሰቦም ክመስሉ ክብሉ 
ነቲ ቀለቤት ኣብ ዝበሃግዎ ኣጻብዕቶም 
ከእትዉዎ ከምዝረኣዩ ይገልጹ።
ካብ ታሪኽ ተበጊስና ክንርእዮ ምስ 

እንፍትን፡ ኣብ ዝመረጽካዮ ኣጻብዕ ኢድካ 
ቀለቤት ምእሳር፡ ኣብ ሓደ ምስጢራዊ 
ወይ መንፈሳዊ እምነት መሰረት ዝገበረ 
እዩ። ኣእዳው ሰባት ብምምልካት 
ድሌትን መጻኢን ናይ ሓደ ሰብ ንዘንብቡ 
ክኢላታት ምርኩስ ብምግባር ዝተረኽበ 
ሓበሬታ፡ “ኣርባዕተ ኣጻብዕቲ ኣእዳው ምስ 
ጥንታውያን ኣማልኽቲ ግሪኽ ምትእስሳር 
ኣለዎም ዝብል እምነት ኣሎ” ይብል። 
ብተወሳኺ፡ ኣብ ኣጻብዕትኻ እትወድዮ 
ቀለቤት ጽቡቕ ዕድል ክፈጥር ይኽእል 
እዩ። እንተኾነ፡ እንታይነት ቀለቤትን 
ኣበየናይ ኣጻብዕቲ ናይ ኢድ ክእሰር 
ኣለዎን ምፍላጥ ኣገዳሲ እዩ ይበሃል። 
ደቂ ሰብ፡ 10 ናይ ኣእዳውን 10 ናይ 

ኣእጋርን ኣጻብዕቲ ዝተዓደልና ፍጡራት 
ኢና። ካብዞም 20 ኣጻብዕቲ ብተደጋጋሚ 
ቀለቤት ዝእሰረሎም ድማ፡ እቶም ናይ 
ኣእዳው ኣጻብዕቲ ምዃኖም እዩ ዝሕበር። 
በዚ መሰረት፡ ትርጉም ናይ’ዞም ኣብ 
ኣእዳው ዝእሰሩ ቀለቤት ክፈላለ ባህሪያዊ 
ይኸውን። ካልእ ኣተኩሮ ዝግበረሉ 
ኣርእስቲ እንተሃልዩ ድማ፡ ካብ’ቶም ኣብ 
ክልተ ኣእዳውና ዝርከቡ ኣጻብዕቲ፡ እቶም 
ናይ ጸጋመይቲ ኣጻብዕቲ ዓብላሊ ቊጽሪ 
ቀለቤት ዘአንግዱ ምዃኖም እዩ። ብሓፈሻ፡ 
ኣብ ሓደ መርበብ ሓበሬታ ተወኪስና ካብ 

ዝረኸብናዮ - ንትርጉምን እንታይነትን 
ቀለቤት ኣብ ኣጻብዕትና ዝገልጽ ጽሑፍ 
ወስ ከነብለልኩም፡- 
ዓባይ ዓባይቶ፡ዓባይ ዓባይቶ፡ ዘይከምተን ካልኦት 

ኣጻብዕቲ፡ ምስ እምነትን ኣማልኽቲን 
ግሪኽ ምትእስሳር ዘይብላ ተባሂላ’ያ 
ትጽዋዕ። ትእምርቲን ትውክልቲን 
ናይዛ ኣጻብዕቲ እምበኣር፡ ሓይሊን 
ዘይተጸዓድነትን ትርጉም ዘለዋ እያ። 
ሓያል ኒሕ፡ ሕልፊ ሰብካ ጸብለል ኢልካ 
ናይ ምውጻእ ድሌት ብዘለዎም ሰባት ከኣ፡ 
እዛ ኣጻብዕቲ ቀለቤት ክእሰረላ ይኽእል። 
ብመሰረት ጽሑፋት፡ ኣብ ዓባይ ዓባይቶ 
ቀለቤት ክኣስሩ ዝረኣዩ ሰባት፡ እቶም 
ብሃብቲ ፍጹም መወዳድርቲ ዘይብሎም 
ኣካላት ሕብረተ-ሰብ ጥራይ እዮም 
ነይሮም። ትርጉም ምእሳር ቀለቤት ኣብዛ 
ኣጻብዕቲ ድማ፡ ከም መግለጺ ዝለዓለ 
ማሕበራዊ ደረጃ ይርአ ምንባሩ ታሪኽ 
የዘንቱ። 
ኣመልካቲቶ፡-ኣመልካቲቶ፡- ትርጉም ምልባስ ቀለቤት 

ኣብዛ ኣጻብዕቲ ምስ ስም ኣምላኽ 
ሮማውያን ዝተኣሳሰር እዩ። መሰረታዊ 
ትርጉሙ ከኣ፡ መጠኑ ዝሓለፎ ናይ 
ምምራሕ ባህጊ፡ ከምኡ’ውን ልዑል ርእሰ-
ምትእምማን ከም ዘለዎም ከርእዩ ዝደልዩ 
ሰባት፡ ዝያዳ ኣብዛ ኣጻብዕቲ ቀለቤት 
ክወድዩ ይረኣዩ። ኣብዚ ግዜ ዝኾነ ሰብ 

ኣብ ደስ ዝበሎ ኣጻብዕቱ ቀለቤት ክኣስር 
ይኽእል እዩ። እንተ ቀደም ግና፡ ኣብዛ 
ኣጻብዕቲ ቀለቤት ምእሳር ርእሱ ዝኸኣለ 
ትርጉም ነይሩዎ እዩ።  ቅድሚ ኣማኢት 
ዓመታት ብፍላይ ከኣ ኣብተን ብንግስነት 
ዝምራሓ ዝነበራ ሓያሎ ሃገራት፡ ኣብዛ 
ኣጻብዕቲ ዝኾነ ሰብ ቀለቤት ክኣስር 
ይፍቀዶ ኣይነበረን። እዚ ዝኾነሉ ቀንዲ 
ምኽንያት ድማ፡ እዛ ኣጻብዕቲ ንንጉሳዊ 
ቤተ-ሰብን ስድራ-ቤቶምን ጥራይ 
ዝተሓዝአት ስለዝነበረት እዩ። ካብ 
ዝተፈላለዩ ከባቢታት ዝመጽኡ በጻሕቲ 
ድማ፡ ኣብ ቅድሚ ንጉስ ተንበርኪኾም 
ኣብዛ ኣጻብዕቲን ቀለቤትን ክስዕምዎ 
ይረኣዩ ከምዝነበሩ መዛግብቲ ታሪኽ 
የመልክቱ። ትርጉም ምስዓም ናይዛ 
ኣጻብዕቲን ቀለቤትን ከኣ፡ መግለጺ ክብሪ 
ምንባሩ ይእመነሉ። ብተወሳኺ፡ ኣብዚ 
ግዜ’ዚ ትርጉም ምእሳር ቀለቤት ኣብዛ 
ኣጻብዕቲ ከም ፋሽን እንተዘይኰይኑ፡ ካልእ 
ክጥቀስ ዝኽእል ትርጉም ከም ዘይብሉ 
እቲ ምንጪ ይሕብር።
ማእከሊቶ፡-ማእከሊቶ፡- ሓላፍነት ንዝተሰከመ ኣካል 

እተመልክት ኮይና፡ ምስ ሕልናኦም ኣብ 
ምዝታይ ንፉዓት ብዝዀኑ ሰባት ዝያዳ 
ቀለቤት ዝእሰረላ ኣጻብዕቲ እያ። “ኣብዛ 
ኣጻብዕ ዝኾነ ቀለቤት ምእሳር፡ ዝተፈልየ 
ወይ ንጹር መልኽእቲን ትርጉምን 

የብሉን” ተባሂሉ’ውን ክግለጽ ይስማዕ 
እዩ። ሒደት እንተ ዘይኮይኖም ድማ፡ 
ኣብዛ ኣጻብዕቲ ቀለቤት ዝኣስሩ የለዉን። 
ገለ ገለ ኣባላት ሕብረተ-ሰብ ግና፡ ኣብ 
ህይወት ክወቕዑዎ ንዝደልዩ ዕላማታት፡ 
መንነቶም ንምርኣይ ወይ ንምምልካት 
ክብሉ ኣብዛ ኣጻብዕቲ ቀለቤት ክኣስሩ 
ይረኣዩ እዮም። ብተወሳኺ፡ እዛ ኣጻብዕቲ፡ 
ኣብቲ ሕብረተ-ሰብ ኣብ ከመይ ደረጃ 
ከም ዝስርዑ ንምርኣይ’ውን ይጥቀሙላ 
እዮም። እዚ ማለት፡ ኣብ ማእከል ኢድና 
እትርከብን ዝነውሐ ቁመት ዘለዋን 
ብምዃና፡ ካብ ማእከል ዓዲ ዝተወልዱን 
ልዑል ክብሪ ንምጉንጻፍ ዝጽዕቱ ዓይነት 
ሰባትን ምዃኖም ንምርኣይ ክግልገሉላ 
ይኽእሉ።  
ቀለበይቶ፦ቀለበይቶ፦ ቀለበይቶ ተባሂላ እትጽዋዕ 

ሓንቲ ካብ ሓሙሽተ ኣጻብዕትና፡ እታ 
ቃል-ኪዳን ዝእሰረላ ኣጻብዕቲ እያ። እዛ 
ኣጻብዕቲ’ዚኣ፡ ትእምርቲ ወይ ሰንደቕ 
ዘልኣለማዊ ፍቕሪ፡ ፈጠራውነትን 
ጽባቐን ምዃና’ዩ ዝንገር። ብሓፈሻ 
ብልምዳዊ ኣጸዋውዓ ኣብ መብዛሕትኡ 
ክፋል ዓለምና ከም መርኣያ ቃል-ኪዳን 
እያ እትግለጽ። ምእሳር ቀለቤት ኣብዛ 
ኣጻብዕቲ፡ ትውክልቲ ቃል ኪዳን፡ ሕጸ 
ወይ ውዕል መብጽዓ ናይ ዝተፈላለዩ 
ጉዳያት ምዃና ብሰፊሑ ይእመነላ። 
ብሓፈሻ፡ ኣብ ህሉው ኩነታት ናይቲ 
ሰብ ዝምርኰስ ትርጉም ክወሃባ ይኽእል። 
ጥንታውያን ሰባት፡ እዛ ኣጻብዕቲ ምስ ልቢ 
ብቐጥታ ብ ‘Vena Amoris’ (vein of 
love) ዝተባህለ መትኒ ትራኸብ’ያ ዝብል 
እምነት ነይርዎም። በዚ ምኽንያት ድማ፡ 
ኣብ ዝበዝሑ ማሕበረ-ሰብ ዓለም ከም 
ትውክልቲ ቃል-ኪዳንን ፍቕሪን ኮይና 
ተገልግል ኣላ።     
  ሕንጥል-ሕንጥሊቶ፡-ሕንጥል-ሕንጥሊቶ፡- ዝነኣሰትን 

ዝደቐቐትን ኣጻብዕትና እያ። ልዑል 
ተፈጥሮኣዊ ግንዛበ፡ ምስትውዓልን 
ኣእማንነትን ናይ ሓደ ኩነት፡ መሰረታዊ 
ትውክልቲ እዛ ኣጻብዕቲ ምዃኑ ይንገር።  
በዚ ምኽንያት፡ ዝበዝሑ ነዚ ምልክት’ዚ 

ከርእዩ ዝደልዩ ሰባት፡ ኣብዛ ኣጻብዕቲ 
ቀለቤት ብምውዳይ ዘለዎም ዕቑር 
ተፈጥሮኣዊ ሓይሎም ከርእዩ ይህቅኑ።  
ኣብ ሕንጥል-ሕንጥሊቶ ኣጻብዕትኻ 

ቀለቤት ምእሳር ኣብ 19 ክ.ዘመን 
ከምኡ’ውን ኣብ ፈለማ 20 ክ.ዘመን 
ዝውቱር እዩ ነይሩ። ብፍላይ ድማ 
ሰብኡት ኣብ ክልቲአን ንኣሽቱ ኣጻብዕቲ 
ቀለቤት ይኣስሩ ነይሮም። እዚ ከኣ፡ ከም 
ዝተመርዓዉ ንምርኣይ ነበረ። ዋላ’ኳ ቃል-
ኪዳን ከምዝኣሰሩ እተመልክት ናይ ቃል-
ኪዳን ኣጻብዕቲ ትንበር፡ እቶም ሰብኡት 
ከምዚ መግበሪኦም ምኽንያት ፍሉይ 
ነገር ከምዝነበረ ግና ይሕበር። ብመሰረት 
እቲ ጽሑፍ፡ ናይቲ ግዜ’ቲ ሰብኡት፡ እታ 
ሓንቲ ከም ዝተመርዓዉ ንምርኣይ፡ እታ 
ካልአይቲ ድማ ከም መፈረሚ ይጥቀሙላ 
ምንባሮም ይንገር። ብተወሳኺ፡ ኣብዛ 
ኣጻብዕቲ ዝኾነ ቀለቤት ምእሳር ማለት፡ 
“ኣባልነት ናይ ኣብ ሽበራ ዝነጥፍ ጉጅለ 
ምዃንካ ዘመልክት እዩ” ይብል እቲ 
ምንጪ።

ተመን ኣይሸይንን ድዩ?ንሓደ ፈጺሙ ክኸውን ተኽእሎ ዘይብሉ 
ነገር ንምግላጽ ዝተፈላለየ ኣበሃህላ ንጥቀም 
ኢና። ሓደ ካብዚኦም እምበኣር፡ ከም ‘ቀልቀል 
ተመን’ ዝብል እዩ። እዚ ኣበሃህላ መበገሲኡ 
እንታይ ከምዝኾነ ርዱእ እዩ። ተመን ከም 
ኩሎም ፍጡራት ናይዛ ዓለም’ኳ እንተኾነ፡ 
ዝኾነ ሰብ ሽንቲ ወይ ቀልቀል ተመን 
ርእየ ክብል ሰሚዕና ስለ ዘይንፈልጥ እዩ። 
በዚ መሰረት ድማ’ዩ ፈጺሙ ክርከብ ወይ 
ብቐሊሉ ክመጽእ ንዘይክእል ነገር ንምግላጽ 
‘ቀልቀል ተመን’ ክበሃል ዝስማዕ። እንተኾነ፡ 
ተመን ብልክዕ ዲዩ ዘይሸይን ኢልና ሓሲብና 
ዶ ንፈልጥ?
ተመን ከም ህይወታዊ መጠን ቀጻልነት 

ምንባር ህይወቱ ዘውሕሰሉ መግቢ 

ክምገብ ግድን እዩ። እቲ ዝወስዶ ዓይነት 
መግቢ መብዛሕትኡ ፈሳሲ ክኸውን 
ከምዝኽእል ድማ’ዩ ዝንገር። እቶም 
ንኣሽቱ ኣትማንሲ ደም ናይ’ቶም ግዳይ 
ዝገብርዎም እንስሳታት ክምገቡ ይኽእሉ 
ምተባህለ። ናይ’ቶም ዓበይቲ እንስሳታት 
ብህይወቶም ዝውሕጡኸ እንታይ ይኹን? 
በዚ ምኽንያት እምበኣር፡ ንዝበልዕዎ መግቢ 
ከሕቅቑን ክሸኑን ግድነት ይመስል።
ኣትማን ብዓይነቶም፡ ሕብሮም፡ ግዝፎምን 

ባህርያቶምን ዝፈላለዩ እኳ እንተኾኑ፡ ኣብ 
ኣመጋግባኦም ግና ብዙሓት ዝሰማምዑሉ 

መሰረታዊ ረቛሒ ኣለዎም። ገለ ካብኡ 
እምበኣር፡ ደቀቕቲ ፍጡራት ዝምገቡ 
ይኹኑ ደም እናመጸዩ ዕለታዊ ህይወቶም 
ዘሰላስሉ ብዘየገድስ፡ ኵሎም መግቢ ዝምእርሩ 
ምዃኖም እዩ። ዶና ፍረስትሮን ዝተባህለት 
ሓኪም እንስሳ፡ ኣብ ኣትማን ካብ 2007 ክሳብ 
2014 መጽናዕቲ ኣካዪዳ ነይራ። ብዛዕባ’ዚ 
ከተብርህ እንከላ፡ “ኣትማን ክሸኑ ይኽእሉ 
እዮም። እቲ ኣገዳሲ ዛዕባ ግና እንታይነት 
ናይ’ቲ ዝሸንዎ ነገር ምፍላጥ እዩ። ነፍሲ-
ወከፍ ፍጡር ውሽጣዊ ርስሓቱ ዝጕሕፈሉ 
ሓደ መካኒዝም ኣለዎ። በዚ መሰረት፡ 
ኣትማን’ውን ነዚ ኣገባብ’ዚ ዘማልኡሉ ኩነት 
ኣሎ። ኣትማን ርስሓት ውሽጦም ንምትፋእ 
ዝሕግዞም ስሎካ (cloaca) ዝተባህለ ኣካል 
ኣለዎም። እዚ ኣካል’ዚ፡ ኣትማን ፈሳሲ 
ዝዓብለሎ ደረቕ ጻዕዳ ዝሕብሩ ቀልቀል 
ንኽተፍኡ ይሕግዞም” ትብል። 
ካልእ ቶኒ ሳሎ ዝተባህለ ተመራማሪን 

ክኢላን እንስሳታት ብወገኑ፡ ንሓሳብ’ዛ ክኢላ 
ክድግፍ እዩ ተሰሚዑ። ንሱ ከምዚ ይብል፡ 
“ኣትማን ክልተ ኩሊት ኣለዎም። እዘን 
ኩሊት ርስሓት ካብ ደም ፈልየን ናብቲ ንደገ 
ክወጸሉ ዝኽእል ኣካል ይተፍኣኦ። ኣትማን 
ናይትሮጅናዊ ትሕዝቶ ዘለዎ ቀልቀል 

ኣለዎም። እቲ ቀልቀል ውጹእ ደረቕ ወይ 
ፈሳሲ ኣይኮነን። እቲ ርስሓት ሽንታዊ ኣሲድ 
ዘለዎ ኮይኑ፡ ብትርኢቱ ጻዕዳን ብጫን ሕብሪ 
ዘለዎ እዩ። እቲ ሽንታዊ ኣሲድ ናብቲ 
ብሶሎካ ዝፍለጥ ኣካል ኣቢሉ ክጐሓፍ 
ይኽእል” ይብል። እዚ ኣገባብዚ ልክዕ ከምቲ 
ኣብ ኣዕዋፍ ዝርአ ስርዓተ-ሽንቲ ኮይኑ፡ 
ኣትማን’ውን ምስ ኣዕዋፍ ዝመሳሰል ቀልቀል 
ክህልዎም ከም ዝኽእል የረድእ።
በዚ ምኽንያት፡ ኣብ ዝተፈላለየ ግዜ 

ንርእዮ ዓይነት ቀልቀል ናይ ተመን ይኹን 
ናይ ኣዕዋፍ ክንፈላልዮ ንሽገር። ካብዚ 
ብምብጋስ ከኣ፡ መሰረቱ ናይ ኣዕዋፍ ጥራይ 
እናመሰለና፡ ኣትማን ኣይሸኑን እዮም ናብ 
ዝብል መደምደምታ ክንዛዙ ከምእንርአ 
የመልክት። ብሓፈሻ ኣትማን ከምዝሸኑ 
ዘመልክቱ ጽሑፋት ማእለያ የብሎምን። 
ስለምንታይ እዩ ግን “እዚ ሽንቲ ተመን እዩ” 
ኢሉ ከረድኣካን ክገልጸልካን ዝኽእል ሰብ 
ዘይርከብ? ንዝብል ሕቶ ድማ እቲ ክኢላ 
ብኸምዚ ይምልስ፡ “እቲ ሽንቲ ይርከብ’ዩ። 
እንተኾነ፡ ፈሳሲ ዝዓብለሎ ብምዃኑ ቀልጢፉ 
ስለ ዝሃፍፍ ወይ ኣብ መሬት ስለ ዝስተ፡ 
ንምርካቡ ኣጸጋሚ ይኸውን።” 
ስሎካ ኣብ ጥቓ ጭራ ተመን ዝርከብ 

ኮይኑ፡ መትፍኢ ርስሓትን እንቋቝሖ 
ዝውለደሉ ኣካልን እዩ።

ሎሚ ኣብ ERI-TV 
ሰዓት     መደብ

09፡00 ሃገራዊ መዝሙር
09፡05 ኤሮቢክስ
09፡25 ፊዮሪና 
10፡00 ፓኖራማ
11፡00 ማእገር
13፡00 ዶክተራት ኣብ ስትድዮ                                                                                                                                             
         ቀጥታ
13፡45 ቀስተ ድሕነት
14፡00 ሞዛይክ
16፡30 እንዳ ዝማም
17፡05 ፍረ ጻዕሪ
17፡20 መስተንከር
18፡00 ዋልታ
18፡30 ህርመት
20፡00 ዜናትግረ  
20፡13 እትመት
21፡00 ዜና ትግርኛ 
21፡25 ቡያ
22፡00 ዜና ዓረብ  
22፡15 ጽባቐ
22፡30 ዜና እንግሊዝ
22፡40 ሃገራዊ  መዝሙር 

 ሰኑይ
12፡00 ሃገራዊ መዝሙር
12፡05 ድራማ
12፡30 ዜና ትግርኛ
12፡55 ዜና ስፖርት
13፡30 ዕላል ጥበባት
13፡30 ዜና ዓረብ
13፡45 ሄሎ ደባይዋ
16፡00 ካብ ዞባታት
17፡00 ዜና ትግርኛ
17፡20 ደርፊ
17፡30 ዜና ዓረብ
17፡45 ደረት ቃና
19፡10 ሳይዳ
20፡00 ዜና ትግረ  
20፡13 ሰሙናዊ  ስፖርት
21፡00 ዜና ትግርኛ 
21፡25 ዳህሳስ ሕትመት
22፡00 ዜና ዓረብ  
22፡15 ቆላሕታ
22፡30 ዜና እንግሊዝ
24፡40 ሃገራዊ  መዝሙር

Vacancy Announcement

Position: Asmara HR International Employee Coordinator
Number required 01

Location: Koka Gold Mine (Asmara Office)

Reporting to: HR & Admin Superintendent/ Manager

P R I M A R Y 
PURPOSE

To support various human resource functions, including processing and carrying out all transactions relating to visas, permits, licenses, 
registration, Insurance about employees, and liaising with various Government Departments and Agencies.

Responsibilities and Duties
•	 Process all types of visas, including employment and residence visas for international employees and visitors to ZMSC.

•	 Process and renew permits and licenses, including company operating licenses, certificates of registration, etc. 

•	 Process ticketing with suitable Airlines for expatriates whenever necessary.

•	 Organize and arrange hotel bookings and reservations for expats.

•	 Inform the transportation or fleet officer to pick up expats from the Asmara- Site and arrange transport to pick them up from the Airport as required.

•	 Process and renew permits through the Department of Energy and Mines.

•	 Process and renew insurance for Expats, national, and Company vehicles.

•	 Update every month for expatriates on when their visas will expire and other requirements.

•	 Act as a Liaison to make it possible to work with Insurance and monitor and follow insurance claims done by the Company.

•	 Obtain a supporting letter from MOE&M for publishing or advertisement displays as required.

•	 Processed, forwarded, and collected legal documents related to the Ministry of Labor and Immigration Passport Office.

•	 Be current regarding any changes or amendments to the prevailing laws/rules/regulations, forms/formats, and other procedures, and keep the Human Resources 
Department advised of such changes.

•	 Submit relevant documents periodically to the immigration/labor office/ national Security regarding canceled / absconding employees.

•	 Complete departure and exit formalities for employees after cancellation of visas.

•	 Obtain quarterly sponsorship reports from the MOEM / immigration/labor office / national security and re-submit them to MOEM / immigration/labor office 
with relevant support documents.

Perform other related duties as required.
Formal Education, 

Certification, or 
Equivalent

Diploma in Human Resources or Business Management, Personnel Administration, or related fields.

Working experience- 
Nature & Length Minimum three years’ work experience in Human Resources Government Relations. Mining experience is preferable. Knowledge of 

administrative and clerical procedures, managing files and records, designing forms, and other office procedures

Other skills and 
requirements

Problem-solving skills, Negotiation skills, Effective verbal and listening communication skills, Computer skills, including the ability to 
operate spreadsheets and word processing programs at a highly proficient level, Effective written communications skills, including the ability to 
prepare reports, Effective public relations and public speaking skills, research and program development skills, Stress management skills, Time 
management skills. Ticketing skills.

Computer literacy PowerPoint, Word, and Excel. Ability to work with high accuracy levels. Data analysis and computational skills.
3RD GRADE DRIVING Licence is compulsory.

Salary  Company scale
Other’s requirement Additional Requirement for nationals: - Having fulfilled his/her National Service obligations and provide evidence of a release paper from 

the Ministry of Defence. Present Clearance paper from the current/last employer. Only short-listed applicants would be considered as potential 
candidates for an interview.  Application documents will not be returned to the sender.

Please mail your applications to ZARA MINING SHARE CO.  P. O. Box 2393. Asmara, Eritrea
Note to Eritrean applicants: - Please send a copy of your application to Aliens Employment Permit Affairs P.O. Box 7940 Asmara, Eritrea. and Eritrea. Mineral Resources 

Management P. O. Box 272
Deadline for application:  7 days from the day of announcement.

The shareholders of Ghirmawit PLC have conducted an extra ordinary 
meeting on 13th March 2024 to pass the following resolution.

1. The share value of Mrs. Senait Tesfai which had been registered in 
article 7 of the Memorandum of Association by 180,000.00 (One hundred eighty 
thousands) is amended by 160,000.00 (one hundred sixty thousand Nakfa) 
and the shares of Mrs. Alganesh Tesfai which had been registered by 20,000.00 
(Twenty thousand Nakfa) is amended by 40,000.00 (Forty thousand Nakfa.)

2. Mrs. Senait Tesfai has sold her 40 shares to Daniel Samuel Weldu at 
par value of 2,000.00 (Two Thousand Nakfa) equivalent to 80,000.00 (Eighty 
thousand Nakfa).

3. Mrs. Senait Tesfai has withdrawn from the company taking her 40 
shares equivalent to 80,000.00 (Eighty thousand Nakfa). 

4. The capital of the company has decreased from 200,000.00 (two 

hundred thousand Nakfa) to 120,000.00 (one hundred twenty thousand Nakfa).
5. Ms. Alganesh Tesfai Tsegazghi is appointed as a manager for unlimited 

period of time. 
6. Hence, the new shares of the members will be as follows.
      A. Ms. Alganesh Tesfai Tsegazghi  20 shares  

40,000.00
  B. Mr. Daniel Samuel Weldu  40 shares  

80,000.00 
                    Total shares 60 Shares  120,000.00

All other contents of the memorandum and articles of Association remain 
unchanged. Members of the company have agreed that all the adjustments be 
published and registered. 

Ghirmawit PLC

Notice

Vacancy Announcement
Position: Agroforestry (Environmental Officer)
Number required 01
Location: Based at Koka Gold Mine (Zara)
Reporting to: Environmental Supervisor  
Primary Responsibility & Scope of 
Work

To establish, run and manage a nursery and rehabilitation programs to achieve the Mine rehabilitation/ restoration 
goals.

Duties: 	 Establish, run, and manage a tree nursery site to provide the required number of seedlings.
	 Prepare an annual program and budget that covers timing, materials, equipment, and manpower, to implement the nursery and 

reforestation management plan.
	 Identify and collect the required amount and quality of seeds from endemic species.
	 Propose the species to be planted for rehabilitation and landscaping programs.
	 Responsible for preparing the “annual life of mine” rehabilitation plans that comply with Eritreans laws and regulations, 

Environmental Impact Assessment and Environmental Management plan. Plans to include species selection, timing of activities, 
areas to be planted and resources required.

	 Research and develop ways to improve the efficiency of the nursery program and planted trees survival rate.
	 Develop “Standard Operating Procedure” related to nursery, reforested area and landscaping practices as required, to ensure the 

safe and efficient execution of work involved.
	 Identify resources for the implementation (material; equipment).
	 Work according to the weekly; monthly & quarterly plan.
	 Responsible to establish, run and manage a nursery that provides the required number of seedlings and the appropriate mix of 

endemic species in a timely manner to support the annual rehabilitation program.
	 Responsible for the landscaping and weed control of camps, site offices; road and support infrastructure through species 

selection, planting herbicide application pruning, grass cutting, irrigation and water conservation program.
	 Responsible for proposing the species to be planted for rehabilitation and landscaping programs. Keeps records of all planted 

seedlings. Conducts survival counts and proposals for the replanting program. Identifies and collects the required amount and 
quality of seeds from endemic species for use in the nursery.

	 Implement the reforestation management plan as per the SEMP and conduct follow-ups on the reforested area.
	 Develop operating procedures required by the Management Plan for the nursery and landscaping program, as well as weed 

control.
	 Update the plan as and when necessary, according to changes.
	 Compile weekly, monthly & quarterly reports for the department.
	 Prepare progress reports on a timely basis related to the nursery and landscaping work program for inclusion in weekly, 

monthly, quarterly, and annual reports.
	 Ensure that data of sample quality is collected and recorded correctly.
	 Analyse data according to plan.
	 Provide technical support for the team.
	 Provide training for the team.
	 Raise environmental awareness for other Departments.
	 Sets daily tasks for crew, supervises activities, and ensures work is undertaken to the standards required as efficiently as possible.
	 Leads daily “Toolbox” meetings.
	 Carries out other duties as requested.

Formal Education, Certifications, 
or Equivalents

- BSc or Diploma (Agroforestry; Forestry; Plant Science and other related).

Working Experience – Nature & 
Length 

- +5 years relevant experience for Diploma and +3 years for BSC (Forestry; Plant Science; Soil conservation; nursery). Physically 
fit and able to work on hot and arid climate and stay on field for more hours.

Leadership Experience – Nature & 
length of time

- Able to motivate and inspire team to reach organisational goals. leadership experience of similar team for more than 1 year.

Other skills and abilities Computer Literacy (MS Office – Intermediate, Excel – Advanced), Communication (English and local language), Driving 
Skill, Data management, problem solving, 

Unique requirements/Other 
information

Good understanding of National legislation & standards, Plant trial experience; soil quality, Interpersonal Relations, Assertiveness, 
and Integrity.

Salary  Company 
scale

Room 
Accommodation

Free 
accommodation

Other’s 
requirement

Additional Requirement for nationals: - Having fulfilled his/her National Service obligations and 
provide evidence of a release paper from the Ministry of Defence. Present Clearance paper from the 
current/last employer. Only short-listed applicants would be considered as potential candidates for an 
interview.  Application documents will not be returned to the sender.

Please mail your applications to ZARA MINING SHARE CO. P. O. Box 2393. Asmara, Eritrea

Note to Eritrean applicants: - Please send a copy of your application to Aliens Employment Permit Affairs P.O. Box 7940 
Asmara, Eritrea. and Eritrea. Mineral Resources Management P. O. Box 272

Deadline for application:  7 days from the day of announcement.

Vacancy Announcement
Position: Civil Work Supervisor
Number required 02
Location: Based at Koka Gold Mine (Zara)
Reporting to: Project Superintendent
Primary Responsibility & Scope of Work To manage all site related construction duties on a civil project.

Duties: - Managing all activities on a construction site.
- Interpreting and analyzing civil drawings and re-bar bending schedules.
- Setting up Bill of Quantities (BOQ) for material needed per project.
- Setting up a schedule for the project.
- Determine manpower requirements.
- Keep time sheets of employees on site.
- Execute workplan according to schedule.
- Setting up an equipment and tool list needed per project.
- Ensuring adequate resources and materials are available.
- Responsible for cutting, bending, and fixing of all re-bar.
- Responsible for the installation of all formworks
- Training new construction employees.
- Responsible for the installation of all formworks.
- Training new construction employees.
- Responsible for managing the maintenance of all equipment being used for the project.
- Prepare weekly reports on work progress.
- Maintain safety standards by ensuring that the works being carried out are structural sound 

by following governmental regulations, addressing environmental issues, and working in 
strict compliance with local codes.

Formal Education, Certifications, or Equivalents - Certificate in Civil engineering

Working Experience – Nature & Length 
- Minimum ten year`s work experience in civil construction with 5 years as supervisor. 

Mining experience is preferable.

Other skills and abilities - Good leadership skills, excellent planning skills, ability to effectively multitask, problem-
solving skills, negotiation skills, effective verbal and listening communication skills, 
computer skills, including the ability to operate spreadsheets and word processing programs, 
effective written communications skills, the ability to prepare reports.

Salary  Company scale
Room 
Accommodation

Free accommodation

Other’s 
requirement

Additional Requirement for 
nationals: - Having fulfilled 
his/her National Service 
obligations and provide 
evidence of a release paper 
from the Ministry of Defence. 
Present Clearance paper from 
the current/last employer. 
Only short-listed applicants 
would be considered as 
potential candidates for 
an interview.  Application 
documents will not be 
returned to the sender.

Please mail your applications to ZARA MINING 
SHARE CO. P. O. Box 2393. Asmara, Eritrea

Note to Eritrean applicants: - Please send a copy of 
your application to Aliens Employment Permit Affairs 
P.O. Box 7940 Asmara, Eritrea. and Eritrea. Mineral 
Resources Management P. O. Box 272

Deadline for application:  7 days from the day of 
announcement.

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ኣትለቲክስ ሃገርና ናይ ነዊሕ ዓመታት 

ታሪኽን ሰረትን ዘለዎ እዩ። ካብ ቅድሚ 
ናጽነት ኣትሒዞም ውሑዳት ዘይኮኑ 
ኤርትራውያን ኣትለታት ኣብ ዝተፈላለዩ 
ሃገራት ዓለም ተወዳዲሮም፡ ስሞምን ስም 
ሃገሮምን ዘጸውዑ ውሑዳት ኣይኮኑን። 
ድሕሪ ናጽነት’ውን ክሳብ ውድድራት 
ኦሎምፒክ ተወዳዲሮም ባንዴራ ኤርትራ 
ብኽብሪ ከተምበልብል ዝገብሩ ዘለዉ 
ኣትለታት እናሰሰኑ ይመጽኡ ኣለው።
ኦሎምፒካዊ ኣትለት ዘርእሰናይ ታደሰ፡ ኣብ 

ውድድር ኦሎምፒክ ኣቴንስ- ግሪኽ ተሸላሚ 
ነሓስ መዳልያ ድሕሪ ምዃኑ ከኣ፣ ብዙሓት 
ትስፉዋት ጎየይቲ ተቐላቒሎም እዮም። ኣብ  
ደቂ ኣንስትዮ’ውን ብተመሳሳሊ ኣብ ውሽጢ 
ሃገርን ዓለምለኻዊ ውድድራትን ጽቡቕ 
ውጽኢት እናኣመዝገባ ብውልቅን ብደረጃ 
ሃገራዊት ጋንታን ዓወታት ዝተጓናጸፋ 
ኣትለታት ኣለዋና። ንሎሚ እምበኣር፣ ኣብ’ዚ 
ዓውዲ ነዊሕ ዓመታት ምስ ዝነጠፈት ገዲም 
ኣትለት ኢና ከነላልየኩም።
ኣብ  2000 ዓ.ም ኣብ ሲድኒ- 

ኣውስትራልያ ኣብ ዝተኻየደ ውድድር 
ኦሎምፒክ ኣብ ናይ 5,000 ሜተር፡ ማልያ 
ሃገራዊት ጋንታ ኣትለቲክስ ኤርትራ ለቢሳ 
ድሕሪ ምውድዳራ ኦሎምፒካዊት ኣትለት 
ዝብል መዓርግ ረኺባ።
ብዘይካ’ዚ፡ ኣብ 2004 ኣብ ኣቴንስ- ግሪኽ፡ 

ኣብ 2008 ኣብ በይጂንግ -ቻይና፡ ኣብ 2016 
ከኣ ኣብ ብራዚል፡ ብሓፈሻ 4 ግዜያት ኣብ 
ውድድር ኦሎምፒክ ዝተሳተፈት ኤርትራዊት 
ብምዃን ኣብ ሃገርና ብኽብሪ ክትጽዋዕን 
ውሑዳት ኣትለታት ዝረኸብዎ ክብሪ 
ክትላበስን ዝበቐዐት’ያ- ገዲም ኦሎምፒካዊት 
ኣትለት ነብያት ሃብተማርያም።
ብ1978 ኣብ ዓዲ ክንዝናብ ንኡስ ዞባ 

ዓዲዃላ ዝተወልደት ነብያት፡ ዕድመኣ 
ንትምህርቲ ምስ ኣኸለ ካብ 1ይ ክሳብ 8ይ 
ክፍሊ ኣብ ቤት ትምህርቲ ልደታ ማርያም- 
ዓዲ ዃላ፡ ናይ ካልኣይ ደረጃ ትምህርታ 
ድማ ኣብ ኣስመራ ቤት ትምህርቲ ቀይሕ 

ባሕሪ ተኸታቲላ።
ምስ ሓረስቶት ስድራ ስለ ዝዓበየት፡ ሃለኽለኽ፡ 

ጻዕርን ድኻምን ዝነበሮ ንጥፈታት’ያ ተሰላስል 
ነይራ። ብዘይካ’ዚ፡ ካብ መንበሪ ቤታ ናብ ቤት 
ትምህርታ 4 ኪሎ ሜትር ርሕቀት ስለዝነበሮ፡ 
ሰዓት ከይኣኽላ ብዘብዘብ ትበጽሕ፡፡ ልኡኽ 
ኣብ ዝህልዋ እዋን፡ ‘እዛ ጥፍጣፍ ከይነቐጸት’ 
ተባሂላ ብጉያ ተሳልጥ፡፡ ፍቕሪ ውድድር 
ጉያ ከኣ ብኸምዚ ኣብ ላዕሊ ዝተጠቕሰ 
መንገድታት ካብ ህጻንነታ ክሰርጻ ክኣለ።  
ነብያት፡ ኣብ 1995 ተመሃሪት ማእከላይ 

ደረጃ ከላ ካብቶም ንፉዓት ተመሃሮ ነበረት፡
፡ ኣብ ናይ ስፖርት ክፍለ ግዜ ምስ መዛኑኣ 
ኣብ እተካይዶ ውድድራት ተዓዊታ 
ትወጽእ ምንባራ ይንገር።
ብድሕሪ’ዚ፡ ንንኡስ ዞባ ዓዲ-ዃላ ወኪላ 

ኣብ ዘካየደቶ ናይ ዝተፈላለየ ርሕቀት 
ውድድራት ኣብያተ ትምህርቲ፡ 1ይቲ 
እናሓንሳብ ድማ 2ይቲ ደረጃ እናወጽአት 
ትዛዝሞ ነበረት። ብዘይካ’ዚ ኣብ መንደፈራ 
ኣብ ዝተኻየደ ንምሉእ ዞባ ደቡብ ኣብ 
ዘሳተፈ ናይ ኣብያተ ትምህርቲ ውድድር፡ 
ንንኡስ ዞባ ዓዲ ዃላ ወኪላ፡ ኣብ ናይ 
3,000 ሜትር 1ይቲ፡ ብድሕሪኡ ንዞባ 
ደቡብ ወኪላ ኣብ ኣስመራ ኣብ ዘካየደቶ 
ናይ 1,500 ናይ ተመሃሮ ውድድር’ውን 
2ይቲ ኮይና ተዓዊታ።
ኣብ 1996 ክለብ ኣትለቲክስ ዞባ ደቡብ 

ምስቈመት፡ ኣብ ኣስመራ ኣብ ዘካየደቶ 
ውድድር ናይ ዞባታት 1ይቲ ደረጃ ሓዘት። 
ኣብ’ዚ ውድድር ካብ 20 ደቂ ተባዕትዮ 
3ይቲ ምውጽኣ ብፍሉይ ትዝክሮ። 

ኦሎምፒካዊት ኣትለት ነብያት፡ ኣጀማምርኣ 
ኣብ ጉያ ትስፍው ነበረ፡፡ ካብ ግዜ ናብ 
ግዜ’ውን መጠናዊ ኣፍልጦ ኣብ’ቲ ዓውዲ 
ከተሕድር ጀመረት፡፡ በዚ ኸኣ ቀዳመ-ሰንበት 
ኣብ ኣስመራ መጺኣ ውድድርን ልምምድን 
ኣብ እተካይደሉ ዝነበረት እዋን፡  ካብ 
ኣሰልጠንቲ ኣትለቲክስ “ብቕዕቲ ኣትለት 
ኢኺ፡ ኣጆኺ” ብምባል ሞራላዊ ደገፍ 
ትረክብ ነበረት። 
በቲ ኣብ ናይ ውሽጢ ሃገር ውድድራት 

ተመዝግቦ ዝነበረት ውጽኢት ተሓጊዛ፡ ኣብ 

1997 ኣብ ዝተኻየደ ውድድር ሻምፕዮን 
ኣትለቲክስ ዓለም፡ ምስ ኣትለት ግርማይ 
ዮውሃንስ( ቁሪ) ንፈለማ እዋን ክትሳተፍ 
ተመርጸት።
ከም ጀማሪት ኣህጉራዊ ውድድራት፡ ምስ 

ቀዳሞት 20 ብምእታው ኣተባባዒ ውጽኢት 
ኣመዝገበት። ብዙሕ ተማሂራን ተመኵሮ 
ቀሲማን ድማ  ተመልሰት። ኣብ’ቲ ኣዝዩ 
ሓያል ዝነበረ ውድድር ዘተስፍው ውጽኢት 
ከተመዝግብ ምብቅዓ’ውን ብኣሰልጠንታ 
መጎስ ረኸበት።
ካብ ግሪኽ ምስተመልሰት፡ ናይ ውሽጢ 

ሃገር ውድድራት ደቂ ኣንስትዮ ዓወታት 
በይና ብሒታቶ ከምዝነበረት እተዘንቱ 
ነብያት፡  ካብ 1995- 1999 ንዞባ ደቡብ፡ 
ብድሕሪኡ ንሚኒስትሪ ምክልኻል፡ ካብ 
2000 ክሳብ 2016 ዓ.ም ከኣ ንጋንታ 
ሓይሊ ኣየር ወኪላ ተወዳዲራን ዝተፈላለዩ 
ሽልማታት ክትቅበል በቂዓን እያ።
ኣብ 2000 ዓ.ም ኣብ ሲድኒ ኣውስትራልያ 

ንመጀመርታ ግዜ ኣብ ኦሎምፒክ ምስ 
ኣትለታት ቦለታ ኣስመሮምን ዮናስ ክፍለን 
ንሃገራ ወኪላ ኣብ ዝተሳተፈትሉ፡ ኣብ ናይ 
መኽፈቲ ጽምብል፡ ነታ ብረዚን መስዋእቲ 
ዝተረኽበት ባንዴራ ኤርትራ ሒዛን 
ንኤርትራውያን ተሳተፍቲ ስፖርተኛታት 
መሪሓን ኣብ ሜዳ ኣብ ዝተራእየትሉ 
ህሞት፡ ክትገልጾ ዘይትኽእል ሓጐስን ሓበንን 
ከምእተሰምዓ ትገልጽ። 
ኦሎምፒካዊት ኣትለት ነብያት፡ ፈለማ  

ናይ ሓጺር ርሕቀት ተወዳዳሪት’ያ ነይራ። 
ዕድመ እናወሰኸት ክትከይድ ከላ ግና፡ ኣብ 

ውድድር ዝነበራ ፍጥነት’ውን ክጎድል 
ስለዝጀመረ፣ ኣብ ሓጺር ርሕቀት ከም 
ዘይተድምዕ ተገንዘበት። ምስ ዘጥረየቶ ናይ 
ተጻዋርነት ብቕዓትን ኣሰልጠንታ ብዝሃብዋ 
ምኽርን ከኣ ኣብ 2007 ናብ ዓውዲ 
ማራቶን ተሰጋገረት።
“ማራቶን ክኸብደኒ’ዩ ይብል ነይረ፡፡ 

ይኹን’ምበር ዘይከኣል የለን። እተን ምሳይ 
ዝወዳደራ ከማይ ደቂ ኣንስትዮ ስለ ዝኾና፡ 
ካብ መን ክሓምቕ ኢለ ብሓቦ ጀሚረዮ” 
ትብል ነብያት ብዛዕባ ኣብ ኣጀማምራ 
ማራቶን ዝነበራ ዝኽሪ ክትገልጽ ከላ።
“ንዝኾነ ስራሕ ናተይ ኢልካ እንተሒዝካዮ፡ 

ነቲ ዝጽበየካ ህዝቢን መንግስቲን ከተዕግብ 
ትኽእል ኢኻ። ኣብቲ ዝወዳደረሉ እዋናት 
ውጽኢታዊ ክኸውን’የ ዝጽዕር ነይረ፡
፡ ብዘመዝግቦ ዝነበርኩ ውጽኢት ከኣ 
ሕጉስቲ’የ” ትብል።
“42 ኪሎ ሜትር ክትጎዪ ኣሽንኳይ ንሰብ፡ 

ብመኪና ክትከዶ’ውን ዘሰልኪ ምዃኑ ማንም 
ዝስሕቶ ኣይኮነን። ብዘይካ’ዚ፣ ኣብ’ዚ ርሕቀት 
ክሳብ እታ ሕንጻጽ እትረግጽ፡ ናይ ጭዋዳ 
ጸገም ከጋጥመካን፡ ሃለዋትካ ከተጥፍእን 
ዘሎ ተኽእሎ ልዑል’ዩ፡፡ ክትዕወት ዲኻ 
ክትሰዓር’ውን እቲ ውድድር ዝውስኖ’ዩ” 

ብምባል ድማ ንኽብደት ውድድር ማራቶን 
ተረድእ። 
እዛ ገዲም ኣትለት ግና ንዝስርዑላ 

ዝነበሩ ውድድራት፡ ተዳልያ ትኣትዎ 
ስለ ዝነበረት፡ ኣብ’ዚ ንልዕሊ 20 
ዓመታት ዝጎየየትሉ እዋናት፡ ሕማቕ 
ነጥቢ ከም ዘየመዝገበትን ብጽቡቕ 
ትዛዝሞ ከም ዝነበረትን ከይጠቐሰት 
ኣይሓለፈትን።
ደቂ ኣንስትዮ፡ ሓዳረን ክገብራን 

ስድራአን ክኣልያን ጥራይ ካብ 
ስፖርት ዝኣልይወን ወለዲ 
ኣይተሰኣኑን እዮም። ኣብ ዝኾነ 
ሞያታት ብፍላይ ድማ ኣብ ዓውዲ 
ስፖርት ንኽሳተፋ ኣብ ዝደልያሉ 
ኸኣ ስድራ-ቤታዊ መሰናኽላት 
ዘጋጥመን ውሑዳት ኣይኮናን። 
ነብያት ግና ሓዳር እናኣለየት፡ ደቃ 

እናዕበየት’ያ ኣብ’ዚ ዓውዲ ትነጥፍ 
ነይራ። ወላዲኣ “ኣብ ዝሓዝክዮ 
ስራሕ ክትነፍዕን ከተድምዕን ኣለኪ” 
ይብላ ከም ዝነበረን፣ ከምኡ’ውን 
ኣሕዋታ ብዝገብሩላ ዝነበሩ ደገፍ ዕዉትቲ 
ኣትለት ተባሂላ ትዝከር ከም ዘላን ትዛረብ።
ገለ ካብ ኣዝማዳ “ ንውላድ ክዕንቅጸኪ’ዩ 

ልብኺ ክትሞልቂ ኢኺ” እናበላ ነቲ ሒዛቶ 
ዝነበረት መንገዲ ዘይተቐበልኦ ከም ዝነበራ 
ንሳ ግና ኣብ ዕላማኣ ጸኒዓ ትቕጽል ከም 
ዝነበረት ኣይሓበአትን።
“ልክዕ’ዩ ቈልዑ ከተፋኑ፡ ሓላፍነት ገዛ 

ክትስከም ክብድ ይብል’ዩ። ክበጽሖ ኣለኒ 
ዝብሎ ዕላማ ስለ ዝነበረኒ ግና ንኹሉ ኣካዊነ 
ይኸይድ ነይረ።  ሓዳርን ውላድን ምስ 
ገበርኩ’ውን እንተኾነ እቲ ብሉጽ ውጽኢት 
ምምዝጋብ ኣይተጋደፈንን” ብምባል 
ትገልጽ። ነቲ ዓውዲ ብዕላማ  ስለ ዝሓዘቶ  
ይኸብዳ ኣይነበረን። ብዓቢኡ ባንዴራ ሃገራ 
ዘለዎ ማልያ ለቢሳ ኣብ ዓለማዊ ውድድራት 
ምስታፋ ዝሕጉሳ’ዩ።  
ንተራ በዓል ቤታ ኣመልኪታ፡ “በዓል 

ቤተይ ይድግፈኒ። ብናቱ ምትብባዕ ድማ’የ 
ነዊሕ ዓመታት ክጎዪ በቒዐ። እምበር ፈለማ 
ክንምርዖ ከለና፡ ጉያ ግደፍዮ በላ። ገገዲፋትካ 
ክትገይሽ ጽቡቕ ኣይኮነን” ዝብልዎ ሰባት 
ነይሮም። ንሱ ግና እቲ ዕላማይ ስለዝተረድኦ 
ከቛርጾ ኣይደለየን” ትብል።
ኣብ ኣትለቲክስ ማናጀር ምህላው፣ 

ቀጻሊ ኣብ ውድድር ክትህሉን፣ ብቕዓትካ 
ንምምሕያሽ ሓጋዚ’ዩ። ነብያት ከኣ ንልዕሊ 
10 ዓመታት ማለት፣ ካብ 2001 ኣትሒዛ 
ጁልያ ጋርሻ ትበሃል ማናጀርን  ጀረሚ ናኦ 
ብራቮ ዝተባህለ ስፓኛዊ ኣሰልጣኒን ነይሮማ። 
እዞም ሰብ ሞያ ዘለዋ ሰሌዳ ውድድራት 
ርእዮም ምድላዋት ክትገብር ይሕብርዋን 
ምስቲ እትወዳደሮ ርሕቀት ዝሰማማዕ 
ልምምድ ንኸተካይድ ፕሮግራማት 
የውጽኡላን ከም ዝነበሩ ትጠቅስ። 
ነብያት “ኣብ ውድድር ጉያ ተውህቦ 

ጽቡቕ’ኳ እንተኾነ፡ ብዓቢኡ ግና ዕላማ ሒዝካ 
ነኺስካ ምጉዓዝን ምስኡ ከኣ ዲስፕሊን 
ምህላውን ወሳኒ’ዩ። ውድድራት ጉያ ከቢድ 
ጻዕሪ ዝሓትት’ዩ። ብዕላማ እንተሒዝካዮ ግና 
ፍሪኡ ምቁር’ዩ” ትብል፡፡  
ካብ ውድድር ጉያ ፍቕሪ ከም ዝኸሰበት፡ 

ልዕሊ’ቲ እትረኽቦ ሽልማታት ናይ ሰባት 
“ኣጆኺ! ቀጺልዮ” ዝብል ምትብባዕን 
ደገፍን’ዩ ዘዕግባ ነይሩ - ብመሰረት ሓበሬታኣ፡፡
“ ነዊሕ ዓመታት ምውድዳረይን ካብ 

ህዝቢ ክብሪ ብምርካበይን ዕድለኛ’የ። እዚ ከኣ 
ብሳላ’ቲ ዝተኸፍለ መስዋእቲን ዘረጋገጽናዮ 
ናጽነትን ዝመጽአ ስለ ዝኾነ፡ ንስዉኣትና 

ዘልኣለማዊ ዝኽርን ክብርን ይኹኖም” ድማ 
ትብል። 
ስፖርታዊ ኣጋጣሚታት፦
* ኣብ 2007 ኣብ ስጳኛ ዝነበራ ናይ 

መሰናኽል ውድድር፡ ንመወዳድርታ መሪሓ 
ንመዛዘሚ እናምርሐት፡ እቲ ቦታ ጭቃ 
ስለዝነበሮ እግራ ኣብ’ቲ ወላኻ ዝዓይነቱ ጭቃ 
ተሸኽለ፡፡ ክሳብ እግራ እተውጽእ፡ ብድሕሪኣ 
ዝነበራ ካልኦት ጎየይቲ ቀደማኣ። ምስ 
ብሉጽ ብቕዓታ ን1ይ ደረጃ እናማዕደወት 
ከኣ 7ይ ደረጃ ዝሓዘትሉ እዋን ዘይትርስዓ 
ኣጋጣሚ’ያ።
* ነብያት፡ ወዮ ድኣ ሕጂ ናይ’ዚ ኣብ 

ዕረፍቲ ዘላቶ ሕፍስፍስ ኢላ እምበር፡ 
ጽምእ ዝበለ ተኽለ ሰብነት’ዩ ነይርዋ። 
እዚ ኸኣ፡ ውጽኢት ናይ’ቲ ነዊሕ ኪሎ 
ሜትራት እትጎዮን እተካይዶን ልምምድ’ዩ። 
ንዘጥፍኣቶ ካሎሪ ንምትካእ ድማ ብዙሕ  
ፈሳሲ ተዘውትር። ሚዛና ተመሳሳሊ ናይ’ቲ 
እትጎዮ ዝነበረት ርሕቀት ማለት 42 ኪሎ 
ግራም ምንባሩ ካብቲ ብኣግርሞት እትዝክሮ 
ኣጋጣሚታት እዩ።
ኦሎምፒካዊት ኣትለት ነብያት፡ ኣብ 

ውድድር ጉያ ነዊሕ ዘጽንሓ፡ ብዓቢኡ 
ህዝቢን መንግስቲን ዘሰከማ ሓላፍነት’ዩ። 
ብካልኣይ ከኣ ዕላማን ስኒ ምንካስን እዩ። 
ንኹሉ ዘጋጠማ ዕንቅፋታት በዲሃ ስለ 
ዝተጓዓዘት ድማ ክሳብ ኣብ ውድድራት 
ኦሎምፒክ ክትሳተፍ በቒዓ።
ኣብ ሚያዝያ 2004 ዝተመርዓወት 

ነብያት፡ 3 ምጭዋት ደቂ ኣለዋኣ፡፡ ድሮ 
እታ ዓባይ ጓላ ኣብ መበል 36 ዙርያ ሃገራዊ 
ኣገልግሎት ኣብ ሳዋ ትርከብ። ካብ ብዙሓት 
ዝገሸተን ሃገራት፡ ሃገረ ካናዳ ብኹሉ ነገራ 
ንኽትዛወረላን ክትወዳደረላን ደስ እትብላ 
ሃገር ከም ዝነበረት ትሕብር። 

                መድሃኔ ኤርሚያስመድሃኔ ኤርሚያስ

መደብ ጸወታመደብ ጸወታ

ሎሚሎሚ
ሻምፕዮን ሱፐር ዲቪዥን

ጎዳይፍ ምስ ደንደን 
ቀይሕ ባሕሪ ምስ ኩባንያ ሰምበል

ፕሪመር ሊግፕሪመር ሊግ
ኤቨርተን ምስ ኖቲንግሃም 3፡30 ድ/ቀ
ኣስቶን ቪላ ምስ በርንማውዝ 5፡00 ድ/ቀ

ፓላስ ምስ ዌስትሃም 5፡00 ድ/ቀ
ፉልሃም ምስ ሊቨርፑል 6፡30 ምሸት

ላ ሊጋላ ሊጋ
ሪያል ማድሪድ ምስ ባርሳ 10፡00 ምሸት



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ኣበይቶ ቁ.ገዛ 43 ልዕሊ ሆስፒታል ብርሃን ዓይኒ

ጎደና ደጎሊ 171-65 ከባቢ ኣልፈርማዮ ጥቓ እንዳ ኦርሲ ጋራጅ
ጎደና - 117-15 ፡ ቁ.11፡ ጥቓ ሼል ዑቕበ ሃይለ

163485
127188
121140

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ፍረ ኣውሊዕ
ፋርማሲ ካተድራል
ፋርማሲ ደንደን

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን

ካብ ካርቦን ናጻ ዝኾኑ ከሚካላት ይምስርሑ
ኣብ ዩኒቨርሲቲ ሱረይ ዝመደበሮም 

ተመራመርቲ፡ ካብ ህዋ ካርቦን-ዳይኦክሳይድ 
ብምእካብ፡ ብሓደ እብረ ነቶም ክሳብ 
ሕጂ ካብ ነዳዲ ጥራይ ክስርሑ ዝጸንሑ 
ከም ካርቦን-ሞኖክሳይድን ዝተመስርሐ 
ባህርያዊ ጋዝን ዝኣመሰሉ ከሚካላት ከፍርዩ 
ከምዝኸኣሉ ሓቢሮም። 
ንሳቶም ኣስዒቦም፡ እዛ ብሓደ እብረ 

ካብ ካርቦን-ዳይኦክሳይድ ናብ ከሚካላት 
ክትልውጥ ክኢላ ዘላ መሳርሒት፡ ብሓገዝ 
ናይ’ቲ ኣብ’ቲ መስርሕ ዝውሰኽ ጥረ-
ነገር ወይ’ውን ለውጢ ኣብ ኣሰራርሓ እዛ 
መሳርሒት፡ ካልኦት ዝተፈላለዩ ከሚካላት 
ክፈርዩ ከምዝኽእሉ ሓቢሮም።
እዚ ካርቦን-ዳይኦክሳይድ ካብ ህዋ 

ክእክቡ ኣኽኢልዎም ዘሎ ቴክኖሎጂ፡ 
ውሕስነት ዘለዎም ከሚካላት ኣብ ምፍራይ፡ 
ቀጻልነት ዘለዎ መስርሕ ከምዝኾነ እቶም 
ተመራመርቲ ገሊጾም። ኣብ’ዚ ሕጂ 

እዋን፡ መብዛሕትኦም ከሚካላት ካብ ነዳዲ 
ቅራይ ዝፈርዩ ኮይኖም፡ ብሰንኪ ኣብ እዋን 
ምፍራዮም ዝተፍእዎ በከልቲ ጋዛትን ካልእ 
ሳዕቤናትን፡ ቀጻልነት ከምዘይብሎም እዩ 
ዝሕበር።
እዚ ሓዲሽ ቴክኖሎጂያዊ ምዕባለ’ዚ፡ 

ከም መቐጸልታ ናይ’ቶም ኣብ ኣእዋኑ 
ዝተማህዙ፡ ኣብ ምውሓድ ካርቦን-
ዳይኦክሳይድ እጃሞም ዘበርክቱ ዘለዉ 
ምህዞታት ኮይኑ፡ ኣብ ምጉዳል ክሊማዊ ዋዒ 
ተራ ክህልዎ ተስፋታት ከምዘለዎም፡ እቶም 
ተመራመርቲ ኣብ መወዳእታ ገሊጾም።

ጸጉሪ ንምልስላስ ዝሕግዙ ፍርያት፡ ሕማማት ዘስዕቡ ከሚካላት ከምዘለዎም ተሓቢሩ
ጸጉሪ ርእሲ ሰጥ ንምባል ዝሕግዙ 

ፍርያት፡ ሕማም መንሽሮ፡ ሕማም ኵሊትን 
ጸገም ምስትንፋስን ከስዕቡ ዝኽእሉ 
ከሚካላት ከምዝውንኑ ተገሊጹ። 
ምምሕዳር መግብን መድሃኒትን ኣመሪካ፡ 

ጸጉሪ ትኽ ንምባል ኣብ ዝሕግዙ ፍርያት 
ዝርከብ ‘ፎርማልደሃይድ’ ዝበሃል ከሚካል፡ 
ብሰንኪ ኣብ ጥዕና ተጠቀምቲ ዘውርዶ 
ዘሎ ሳዕቤናት፡ ኣብ ጥቕሚ ንኸይውዕል 
ኣጊዱ ይርከብ። ከሚካል  ‘ፎርማልደሃይድ’ 
ሓደ ካብ’ቶም ሕማም መንሽሮ ከምዘስዕቡ 
ዝግለጽ ከሚካላት ኮይኑ፡ ንዝተናውሐ ግዜ 
ነዚ ቀመም ብብዝሒ ምቅላዕ፡ ተኽእሎ 
ጸገማት ምስትንፋስን ስርዓተ ፍርያምነትን 
ከምዘዕቢ ይግለጽ። ዝተፈላለያ ሃገራት 
ሓደገኛነት እዚ ከሚካል ኣብ ግምት 
ብምእታው፡ ን’ፎርማልደሃይድ’ ካብ 
ፍርያት ጸጉሪ ርእሲ ክውገድ’የን ዝጠልባ። 
እዚ መምርሒ ግን፡ ብገለ ኣፍረይቲ ትካላት 
ዕሽሽ ተባሂሉ ይሕለፍ ምህላዉ’ዩ ዝሕበር። 
ጸጉሪ ሰጥ ንምባል ዝሕግዙ ፍርያት 

ገሊኦም ግዚያውያን ክኾኑ ከለዉ ገሊኦም 
ከኣ ንነዊሕ እዋን ዝጸንሑ’ዮም። እዞም ጸጉሪ 
ትኽ ንምባል ወይ ከኣ ንምልስላስ ዘገልግሉ 
ፍርያት፡ መብዛሕትኡ እዋን፡ እቶም ተሪር 

ክሊማዊ ለውጢ ምስ ወቕዒ ልቢ 
ምትእስሳር ከምዘለዎ ተገሊጹ

ኣብ ኣመሪካ ኣብ ዝተኻየደ መጽናዕቲ፡ 
ክሊማዊ ለውጢ ምስ መጠነ ምውሳኽ 
ብወቕዒ ልቢ ዝስዕብ ስንክልናን ሞትን 
ምትሕሓዝ ከምዘለዎ ተገሊጹ። 
ኣብ’ዚ መጽናዕቲ፡ ምውሳኽ ዓለማዊ ዋዒ 

ወቕዒ ከምዘምጽእ’ኳ እንተዘይሓበረ፡ ምስ 
ምልዓል ብወቕዒ ዝስዕቡ ስንክልናን ሞትን 
ግን ምትሕሓዝ ከምዘለዎም ተፈሊጡ ኣሎ። 
ብዘይካ’ዚ፡ ዓቐን ሙቐት ካብ’ቲ ንቡር ምስ 
ዝጎድል፡ ምጭባጥ ሰራውር ደም ስለዘስዕብ፡ 
ንወቕዒ ከምዘቃልዕ ተሓቢሩ። 
ኣብ ዝሓለፉ ቀረባ ዓመታት ዝተራእየ 

ክብታን ለጠቕታን ሙቐት፡ ማእለያ 
ዘይብሎም ብዕድመ ዓበይቲ ሰባት፡ ዝተፈላለዩ 
ጸገማት ጥዕና ከማዕብሉ ከለዉ፡ ዝበዝሑ 
ካብኣቶም ድማ ወቕዒ ልቢ ከምዘጋጠሞም 
መጽናዕቲታት ይገልጹ። 
ኣብ’ዚ ን30 ዓመታት ዝቐጸለ ልዕሊ 

200 ሃገራት ዘሳተፈ መጽናዕቲ ከኣ፡ 
ምልዓልን ምትሓትን ክሊማዊ ለውጢ ኣብ 
ዝርኣየሉ ወርሓት፡ ንብዙሓት ዓበይቲ ሰባት 
ወቕዒ ልቢ ከጋጥሞም ከሎ፡ ብሰንኩ’ውን 
ክስንክሉን ክሞቱን ዘለዎም ዕጫ ከምዝዓቢ 
እዩ ተፈሊጡ። 
ኣብ’ቲ መጽናዕቲ፡ ዞባ ማእከላይ ኤስያ፡ እዚ 

ብለውጢ ክሊማ ዘጋጥም ወቕዒ ብብዝሒ 

ጸጉሪ ርእሲ ዝውንኑ ኣፍሪቃውያን እዮም 
ዝጥቀምሎም። ከሚካል ‘ፎርማልደሃይድ’፡ 
ኣብ’ቶም ንጸጉሪ ንዝተናውሐ እዋን 
ንምልስላስ ዝሕግዙ ብልምዲ ‘ዌላ’ 
ኢልና እንጽውዖም ፍርያት ዝርከብ 
ዘይኮነስ፡ ኣብ’ቶም ንጸጉሪ ርእሲ ንግዜኡ 
ንምልስላስን ሰጥ ንምባልን ዝሕግዙ 
ፍርያት ከምዝርከብ እዩ ተነጺሩ ዘሎ። እዚ 
ግዚያዊ መለስለሲ ዘለዎ ጸጉሪ፡ ሙቐት 
ምስ ዝሓልፎ፡ ከሚካል ‘ፎርማልደሃይድ’ 
ብመልክዕ ጋዝ ናብ ኣየር ስለዝተፍእ፡ 
ንጥዕና መሻጢትን ተመሻጢትን ጎዳኢ 
ምዃኑ ተገሊጹ ኣሎ። ብዘይካ’ዚ፡ ካልኦት 
ኣብ ናይ ጸጉሪ ፍርያት ዝርከቡ ከሚካላት 

እውን ንሓዊ ወይ ሙቐት 
ምስ ዝቃልዑ፡ እዚ ተጓዳኢ 
ከሚካል ስለዝተፍኡ፡ 
መሸጥትን ተመሸጥትን፡ 
ኣብ’ቲ ዝጥቀማሉ ፍርያት 
ጸጉሪ ርእሲ ዝርከቡ 
ከሚካላት፡ ልዑል ጥንቃቐን 
ምርጫን ከካይዳ ተሓቢሩ።  
እዚ ሕጂ ብምምሕዳር 

መግብን መድሃኒትን 
ኣመሪካ ወጺኡ ዘሎ፡ ገደብ 

ተጠቃምነት ከሚካል ጸጉሪ ርእሲ ክግበር 
ዝጽውዕ መግለጺ፡ ንጥዕና መሸጥትን 
ተጠቀምትን ቀዳምነት ዝሃበ ፖሊሲ’ኳ 
እንተኾነ፡ እዞም በዚ ከሚካል ፈርዮም 
ዘለዉ ፍርያት ክሳዕ ካብ ዕዳጋታት 
ዓለም ዘይተኣልዩ፡ ዝርግሐ ጎዳእነትን 
ሳዕቤንን እዚ ከሚካል፡ ኣብ ተጠቀምቲ 
ከምዝምርኮስ ተሓቢሩ። ብተወሳኺ፡ ኣብ 
ኣካላት ዝቕብኡ ዝተፈላለዩ ፍርያት፡ 
ውሕስነቶም ዘይተረጋገጸ ከሚካላት 
ክውንኑ ስለዝኽእሉ፡ ተጠቀምቲ ኣብ 
ዝዕድጉሉ እዋን ንዝውንንዎ ትሕዝቶ 
ብግቡእ ከንብቡ ይምከር።

ዝኽሰተሉ ክፋል ዓለም ኮይኑ ተረኺቡ 
ኣሎ። ብተወሳኺ፡ ካብ’ቶም ብምልዓል ዓቐን 
ሙቐት ዝሞቱ ብዝሒ፡ እቶም ብትሑት 
መጠነ ሙቐት ዝስዕብ ወቕዒ ዝሞቱ ሰባት 

ከምዝዛይድ፡ ውጽኢት ናይ’ቲ መጽናዕቲ 
ተነጺሩ ኣሎ። 
ብዘይካ’ዚ፡ ብምልውዋጥ መጠነ ሙቐት 

ዝስዕብ ወቕዒ፡ ካብ ኣብ ደቂ-ኣንስትዮ ብዝያዳ 
ኣብ ደቂ-ተባዕትዮ ከምዝርአ ተሓቢሩ። እቲ 
ምኽንያት ግን ዛጊት ስለ ዘይነጸረ፡ ተወሳኺ 
መጽናዕቲ ዝጠልብ ኰይኑ ኣሎ።

ጨና ሽጋራ ንዘይንቡር ህርመት ልቢ የቃልዕ
ንጥዕና ልቢ ኣመልኪቱ ኣብ ኤውሮጳ 

ኣብ ዝተኻየደ መጽናዕቲ፡ ምትካኽ ሽጋራ 
ብዘይካ ኣብ’ቲ ዘትክኽ ሰብ ዘውርዶ 
ጥዕናዊ ሳዕቤናት፡ ንጨና ትኪ 
ሽጋራ ዝተቓልዐ ሰብ’ውን 
ምስ ግዜ ዘይንቡር ህርመት 
ልቢ ከማዕብል ዘሎ ተኽእሎ 
ብመጠኑ ዝለዓለ ምዃኑ 
ተሓቢሩ።
ዘይንቡር ህርመት ልቢ፡ ሓደ 

ካብ’ቶም ብተደጋጋሚ ዝርኣዩ 
ጸገማት ጥዕና እዩ። ዘይንቡር 
ትርግታ ልቢ፡ ሕጽረት 
ምስትንፋስ፡ ስእነት ድቃስ፡ 
ድኻምን ወሰኽ ትርግታ ልብን ዝኣመሰሉ 

ምልክታት ዘለዉዎ ኮይኑ፡ ንወቕዒ የቃልዕ።
ኣቐዲሞም ኣብ ዝተኻየዱ መጽናዕትታት 

ከምዘመልክትዎ፡ ጨና ዝተክኸ ሽጋራ ማለት 

ብኢደዙር (ካልኣይ ደረጃ) ምትካኽ ሽጋራ፡ 
ጸገም ሻንብቆታት ልብን ሞት እዋኑ ዘይኣኸለ 
ዕሸልን ከምዘኸትል ተገሊጹ ነይሩ። እዚ ኣብ 
ልዕሊ 400 ሽሕ ሰባት ዝተኻየደ መጽናዕቲ፡ 
ንዘይንቡር ህርመት ልቢ ከስዕቡ ይኽእሉ 
ዝተባህሉ ረቛሒታት ኣብ ግምት ዘእተወ 
እዩ ነይሩ። ኣብ ገዛ፡ ቦታ ስራሕ ኮነ ቃልዕ 
ቦታ ንዝተናውሐ እዋን ንጨና ዝተክኽ 
ሽጋራ ምቅላዕ፡ ዘይንቡር ህርመት ከምዘስዕብ 
ድማ ክረጋገጽ ክኢሉ ኣሎ። ኣብ ሰሙን 
ንክልተ ሰዓታት ትኪ ሽጋራ ምጭናው፡ 
ዘይንቡር ህርመት ልቢ ንኸተማዕብል ዘሎ 
ተኽእሎ ብ6 ሚእታዊት ክልዕል ከሎ፡ ኣብ  
ሰሙን ንሸሞንተ ሰዓታት ነዚ ጨና ምቅላዕ 
ድማ፡ ነዚ ጸገም ከተማዕብል ዘሎ ዕድል ብ11 
ሚእታዊት ከምዘዕብዮ ተነጺሩ ኣሎ። 
ከም’ቲ ብተደጋጋሚ ዝግለጽ፡ ሽጋራ 

ምትካኽ ዝተፈላለዩ ጸገማት ጥዕና ዘኸትል 
ወልፊ ስለዝኾነ፡ ምውጋዱ ዝሓሸ ኮይኑ፡ 
ዘየትክኹ ሰባት ከኣ ካብ ትኪ ሽጋራ ዘለዎ 
ከባቢታት ክእለዩ ዝበለጸ ኣማራጺ ከምዝኾነ፡ 
ኣብ’ቲ መጽናዕታዊ ጽሑፍ ከም ምኽሪ 
ሰፊሩ ኣሎ።

ልዑል ብከላ ፕላስቲክ፡ ኣብ ድቂ እንስሳታት ባሕሪ ጕድኣት የውርድ!
ብተመራመርቲ ዩኒቨርሲቲ ኤግዝተር  - 

ብሪጣንያ ኣብ ዝተኻየደ ሓዲሽ መጽናዕቲ፡ 
ማእለያ ዘይብሎም ድቂ ዓሌታት 
እንስሳታት ባሕሪ ብሰንኪ ልዑል ብከላ 
ፕላስቲክ ክጉድኡን ክሞቱን ከምዝኽእሉ 
ተሓቢሩ።
እዚ ኣብ ብርክት ዝበሉ ዝተፈላለዩ 

ዓሌታት ዓሳታትን እንስሳታት ባሕርን 
ዝተኻየደ መጽናዕቲ፡ እቶም ንብከላ 
ፕላስቲክ ብልዑል ዓቐን ዝተቓልዑ 
ድቂ ናይ’ዞም እንስሳታት፡ ዝተፈላለዩ 
ጸገማት ከማዕብሉን ገለ’ውን ክብርዕኑን 
ከምዝተራእዩ፡ እቶም ተመራመርቲ 
ገሊጾም። እዚ፡ ኣብ’ዚ ሕጂ እዋን ብብዝሒ 
ናብ ማያት ውቅያኖስ ዝውሕዝ ዘሎ ካብ 
ጥቕሚ ወጻኢ ዝኾነ ፕላስቲካት፡ ምስ 
ምንዋሕ ግዜ ተዳቒቑ ዝተፈላለዩ ሓደገኛ 

ባእታታት ስለዝተፍእ፡ ኣብ’ዞም እንስሳታት 
ባሕሪ ኣሉታዊ ሳዕቤን የውርድ ምህላዉ 
ኣስዒቦም የረድኡ።
ንሳቶም፡ ንዝተዳቐቑ ፕላስቲካት ብልዑል 

ዓቐን ዝተቓልዑ ድቂ እንስሳታት ባሕሪ፡ 

ገለ ግቡእ ቅርጺ ካብ ምቛም ክሕንግዱ 
ከለዉ፡ ገለ ድርዒ ዘይብሎም፡ ገለ ከኣ 
ኣብ መንጎ መስርሕ ዕብየት ከቋርጹ 
ከምዝተዓዘብዎም ገሊጾም። እዚ ኣብ ድቂ 
እንስሳታት ባሕርን እንቋቚሖ ዓሳታትን 

ዘጋጥም ዘሎ ጸገማት፡ ኣብ ዝተናውሐ ግዜ 
ምጽናት ከስዕብ ከምዝኽእል ተሓቢሩ። 
እዚ ኣብ ድቂ እንስሳታት ባሕሪ ጸገም 

ከውርድ ዝተራእየ ዓቐን ብከላ ፕላስቲክ፡ 
ኣዝዩ ልዑል እዩ። እዚ ተርእዮ እዚ፡ 
ክሳብ ሕጂ፡ ሳሕቲ ካብ መራኽብ ናብ 
ማያት ውቅያኖስ ብዝተኻዕወ ንመስርሒ 
ፕላስቲክ ዝውዕል ጥረ-ነገር እዩ ዘጋጥም። 
ብተወሳኺ፡ ኣብ ከባቢ’ቲ ማያዊ ኣካል 
ኣብ ምስራሕ ፕላስቲክ ዝነጥፍ ፋብሪካ 
ፕላስቲክ ምስ ዝህልው ከምዘጋጥም’ውን 
እዩ ተነጺሩ ዘሎ።
ኣብ መወዳእታ፡ ኣብ ማያዊ ኣካል ዝርአ 

ዘሎ መጠን ዝተጓሕፈ ፕላስቲክ፡ ዋላ’ኳ 
ኣብ’ቲ ዘስግእ ደረጃ ኣይብጻሕ፡ ምስ ግዜ 
ስለዘይተርፎ ግን፡ ብእዋኑ ከሎ ምክልኻሉ 
ዝሓሸ ምዃኑ እቶም ተመራመርቲ 
ኣተሓሳሲቦም።

